
Ye Ju Alué Apeli Napu Osele
Paulo Alué Bilimoni

Kuira mué Bilimoni.

1 Ne P4ulo 'we repori mué. Neka jipe jena ajti
galirale bajchdriga. Galirale bajcharune alué Kristo
Esusi ra'ichdlila beniriga eyénachi. Ye ri6 Timo-
teo 'we ndolachigd reporali. Ye ri0 'we oyérame
ju alué Kristo Esusi napuriga mué 'lige napuriga
ne. Ramueka 'we ganiliga etuwia mué, mué
abiena alué ndchali nochame kame napu nejile
Onorugame. 2 Abiena 'we reporine alué muki Apia
anilime, alué Esukristo oyérame napuriga ramué.
Abiena repori ne alué rio Arkipo anilime. Alué
rio Arkipo nejkuri alué Onorugame nila ra'ichali
beniria napurigd ramué. 'Lige abiena 'we repori
ne alué ralamuli napu jsime ju alé napu mué Bil-
imonibejté alué Onorugame nila ra'ichali benimea.
30norugame ramué O'nola 'la gu'irisa 'la képd 'emi,
'lige abiénachig6 alué Wa'lula Esukristo, napuriga
'la bi'lepi 'nataga mochimala 'emi Onorugamecho,
tabilé we'ka 'nataga.

Jenaruwimela Pdulo ruwiligo 'we ra’'sdlaga ajtiligo
napugiti Bilimoni 'we galeme ko ralamuli Esukristo
oyérame

4 Neka we'sa cheliera 'yame juturu Onorugame,
Onorugame 'we 'la gu'irimpa mué. Neka akéturu
'we 'la oyérame ko mué alué Wa'lula Esusi
ra'ichdlila, 'lige 'we 'la galeme ko mué Esusi, 'lige
'we 'la na'temame ko mué Esukristo oyérame.

Alekeri cheliera 'ya ne Onorugame. > Jaré ralamuli
ani mué 'we a'la bijchigime ko alué Esukristo
ra'ichdlila. Abiénachigd ani mué 'we 'la ganiliga
eteme ko suwdbaga raldmuli napu Onorugame
oyérame ju. 6 Neka tdnime ju Onorigame napuriga
a'wall 'ydmala mué napurigd 'la e'wémala mué
Onorugame nila ra'ichali. Alarigd ka aminacho
'la ndmamala mué chiena 'la ka Kristo oyérilia.
7'Lige ne jipe 'we ra'salagd ajti, napugiti mué 'we
'la galeme kame alué raldmuli Esukristo oyérame,
mué 'we semdriga oilarime kame alué ralamuli
Esukristo oyérilichi. Alekeri 'we ra'salaga ajti ne.

Jena ruwimela Paulo najkio napuriga Bilimoni
na'temaka etémala alué Onésimo

8 Ne 'we a'la machiguru mué 'we a'la rié ko,
alekeri ruwimela ne bilé ra'ichali. Ne nigame
jukuru bilé ndchali napurigd nulémala ralamuli,
alué ndchali napu alué Kristo 'yale ne'chi, 9 neka
tabiléchigo nuléniligd mué. Neka pe najkinapuriga
mué 'we 'la na'temamala alué raldmuli. Ne Paulo
ya'ma o'chérame kame, alekeri 'la niraga etewa
ne. Jena galirale bajchariga ajti ne jipe, pe alué
Esukristo ra'ichdlila ruwime kdrikd. 10 Najki ne na-
puriga 'la na'temamala mué Onésimo. Jipe alué rio
Onésimo napuriga ne bo'né inold neraga alariga
ju, napugiti 'we a'la semdriga bijchigame alué 0'no
Onorugame nila ra‘ichali. Ne ruigéturu alué ra'ichali
galirale bajchariga asaga.

11 Alué rid ndchale alé mué bejtélachi 'ma we'ka
rawé. 'Lige tamé wa'lu nejkurile kaka, pecha
Onorugame oyérame niliga. Jipeko uché rajpé abé
wa'lu nejkurimala alué ri6 mué 'yuga 'lige akina

abiénachigd. 12'Lige ne jipe jula alué ri6 Onésimo
alé napu mué ajti. Jipe 'we 'la niraga etewa alué
ri6 napurigd ne neraga. 13 Neka machi mué 'we
a'la gu'irimio ne'chi, alekeri amuli ta'mé jula ne
alué ri6 Onésimo, alué rio jena wa'la nejkurime
nimilig6. 14 Tabilé nulénili ne mué. Bo'né 'nataga
gu'iriwagdé ne'chi. 15 'La nilike'é 'mdsasa. Jipeko
'‘ma ku seba mué bejtélachi, jipeko 'la Onorugame
oyérame jukuru tase napuriga i'bé. 16 Ne 'we a'la
galé alué ri6 Onésimo. Mueka jipeko abéchigo
rasiga galé alué rio, mué 'yuga nochame kame, 'lige
Esukristo oyérame kame.

17 Mué Bilimoni ne gompaniérola ju, alekeri
jipe 'we a'la niraga etewa alué rié Onésimo na-
purigd ne. 18 Alué Onésimo cha 'sile i'’bé. Onésimo
wikasaka enomi, 'liko ne Paulo najtétamala alué
enomi mué Bilimoni. 19 Ne bo'né osa ye ra'ichali.
Neka 'la bijchia ani 'la najtétimia napu wika alué
Onésimo. 'We 'la niraga etewa ne'chi. Neka
'la semariga nejkurituru napu'lige mué resirika
eyénachi. 20 Ne Pdulo 'lige mué Bilimoni, ra-
mueka okanika niru alué Esukristo oyérame, alek-
eri oilawa napu ne najki. Oilariwa ne'chi Kristo
oyérachi.

21 Neka 'la machi 'la sébali olamala ko mué, 'lige
uché rajpé abé a'la semariga oldmala mué 'lige,
alekeri 0sé ne mué.

22 Abiena 'ma 'la gatewa alé mué bejtélachi napu
ne gojchimela alé sebasa, ne 'la sebdsakaba alé
mué bejtélachi. Mué 'we a'ld tdniwa Onorugame
napuriga 'la alarigd nimala.

23 Ye ri6 Epdprasi jena ajti ne 'yuga galirale ba-
jcharigachigd, alué Esukristo ra'ichalila benirime
korika raldmuli. 'Lige alué ye ri6 Epaprasi 'we repo-
rali ndolachigd. 24 Alué Marko, 'lige Aristarko, 'lige
Rémasi, 'lige alué Lukasi 'we reporali ndolachigo.
Suwadbaga ye ralamuli abiénachig6 nochame ju na-
puriga ne, alué Esukristo ra‘ichalila ruya.

25 Semdriga gu'irisa 'la képa alué Wa'lula
Esukristo 'emi ralamuli napu eki alé ejperégame
ju.

Pe eki képa ye ra'ichali. Wa'lu cheliéraba.

